
GOUVÈNÈ CUOMO ANONSE $26.3 MILYON NAN SIBVANSYON ETA AK PRÈ POU 

PWOJÈ ENFRASTRIKTI DLO   
 
 
Gouvènè Andrew M. Cuomo jodia te aonse $26.3 milyon nan sibvansyon ak prè san-
enterè pou sipòte sèt pwojè amelyorasyon anviwonmantal nan eta.   
 
"Jodia nap kontinye revitalize enfrastrikti lokal ak amelyore kominote yo nan eta," te 
deklare Gouvènè Cuomo. "Pwogram sa ap ede avanse pwojè enfrastrikti enpòtan nan 
fason pou sipòte gouvènman lokal yo nan tout eta, e map rete tann pou m wè travay la 
kòmanse." 
 
Finansman an gen ladan $6.5 milyon an sibvansyon, yon pati nan  $75 milyon an te 
atribye pa twò lontan de sa  pa Gouvènè Cuomo pou 45 pwojè amelyorasyon 
enfrastrikti dlo potab ak egou, ak $19.8 milyon nan prè san enterè, sa ki te apwouve 
jodia pa Konsèy Direktè Environmental Facilities Corporation Eta New York.  
 
Anplis de finansman sa, pwopozisyon Bidjè Egzekitif 2016 Gouvènè Cuomo a gen 
ladan yon total $250 milyon nan sibvansyon finansman adisyonèl pou sipòte pwojè 
enfrastrikti egou ak dlo potab nan eta, avèk mwatye kap distribye nan minisipalite yo 
ane sa e rès mwatye a nan 2017. 
 
$26.3 milyon an sibvansyon ak prè san enterè ki soti nan Environmental Facilities 
Corporation ap sipòte pwojè dlo ki annaprè yo nan tout eta:   

 

• Vil Poughkeepsie (Konte Dutchess) – $11,663,000, gen ladan yon 
sibvansyon $2 milyon ak yon prè san enterè $9,663,000 pou ranplase yon 
rezèvwa stokaj 5 milyon galon dlo ki ansyen ki te konstwi nan ane 1920 yo, 
ansanm avèk pou ranplase kondwit dlo ansyen ki twò piti; 
 

• Vil Glens Falls (Konte Warren) – $4,545,364, enkli yon sibvansyon 
$1,058,438 ak yon prè san enterè $3,486,926 pou reyabilitasyon travay egou sou 
Ridge, Harrison ak South Streets pou pwoteje kalite dlo nan Glens Falls Feeder 
Canal e, finalman, Hudson River. Gouvènè Cuomo anvansa te bay Vil la yon 
Sibvansyon Planifikasyon Jeni $30,000 pou pwojè sa a; 
 

• Vilaj Endicott (Konte Broome) – $3,946,375, enkli yon sibvansyon $906,250 
ak yon prè san enterè $3,040,125 pou amelyorasyon izni tretman dlo sal pou 
retire nitwojèn ak fosfò nan antre Rivyè Susquehanna a. Gouvènè Cuomo 

anvansa te bay Vilaj la yon Sibvansyon $30,000 pou Pwojè Planifikasyon Jeni ak 
yon Pwojè Sibvansyon pou  Amelyorasyon Kalite Dlo $300,000; 
 

• Vil Liberty (Konte Sullivan)– $2,412,027, enkli yon sibvansyon $403,187 ak 
yon prè san enterè $2,008,840 pou renovasyon sistèm egou pou izin tretman 
pwoteje kalite dlo nan Loomis Creek ak Basen Rivyè Delaware; 
 

• Vil Carrollton (Konte Cattaraugus) – $1,098,000, enkli yon sibvansyon 
$273,375 ak yon prè san enterè $824,625 pou renovasyon sistèm egou pou izin 
tretman, enkli eliminasyon akimilasyon labou nan sistèm tretman lagon yo.  
Gouvènè Cuomo anvansa te bay Vilaj la yon Sibvansyon $18,000 planifikasyon 
jeni pou pwojè sa; 
 

• Vilaj Fort Plain (Konte Montgomery) – $1,092,000, enkli yon sibvansyon 
$273,000 ak yon prè san enterè $819,000 pou retire enfiltrasyon anplis ak kaptaj 
ke yo te resevwa nan izin tretman dlo sal egou distri a, pwoteje kalite dlo nan 
Rivyè Mohawk;  
 

• Vilaj Phoenix (Konte Oswego) – $1,593,750 sibvansyon pou adrese 
ekoulman ak koreksyon enfiltrasyon ansanm avèk estasyon ponpaj ak 
renovasyon nan izin tretman an.  Vilaj la ap resevwa tou yon prè san enterè 
$4,743,250 ki te deja apwouve pou pwojè sa.  

 

 

Konstriksyon an prevwa pou l kòmanse nan kòmansman 2016 pou pifò nan pwojè sa 
yo.  
 

Wap jwenn disponib yon kat ki gen enfòmasyon detaye sou tout 45 pwojè yo ki te jwenn 
sibvansyon la. 
 

 Environmental Facilities Corporation te apwpouve tou jodia $14.8 milyon pou sipòte de 
pwojè adisyonèl pwoteksyon kalite dlo:  

 

•  Konte Westchester – $7,717,600 nan prè (mwatye san enterè, mwatye avèk 
enterè fèb) pou HVAC ranplasman ekipman ak kontwòl odè nan plizyè bilding 
nan Yonkers nan izin tretman egou konjwen; 
 

• Vil Louisville – $7,145,000 nan yon prè san enterè alontèm pou finanse travay 
ki te fèt nan vil la, enkli yon nouvo sistèm distribisyon, rezèvwa stokaj ak yon 
sistèm konsolidasyon.  

 
 
Prezidan Komite Konsèvasyon Anviwonman Sena Eta New York Thomas O’Mara 
te deklare, "Nou espere ke asitans ankou sa ap pwouve siksè nan ede lokalite yo 
toupatou nan New York antreprann pwojè enpòtan sa yo, enkli reparasyon egou ak tiyo.  
Nou espere egalman ke li ka reprezante yon modèl alontèm sou kijan patenarya eta-

lokal ka ranfòse pou byennèt anviwonman lokal yo, ekonomi lokal ak kontribyab 
pwopriyete lokal yo nan ede minisipalite yo reponn a bezwen enfrastrikti enpòtan 
pandan lap rete nan barèm taks pwopriyete a.” 
 
Prezidan Konsèvasyon Anviwonman Asanble Eta New York Steve Englebright te 
deklare: "Nan limyè long diminisyon nan finansman Federal pou sipòte enfrastrikti dlo 
ak egou ak bezwen enpòtan nan kominote yo nan eta, nou akeyi nouvèl apwobasyon 
sibvansyon finansman enfrastrikti dlo sa yo epi konplimante Gouvènè a paske li te 
akselere yo." 
 
Prezidan ak PDG New York State Environmental Facilities Corporation CEO 
Sabrina Ty te deklare, "Envestisman kontinyèl Gouvènè Cuomo pou rebati enfrastrikti 
dlo ap fè yon wout long nan pwoteje sante piblik la, amelyore anviwonman an, epi 
sipòte ak soutni nouvo travay ak devlopman ekonomik toupatou nan Eta New York." 
 
Lwa 2015 sou Amelyorasyon Dlo nan Eta New York te etabli nan kad Bidjè 2015-2016 
Eta New York e li bay $200 milyon nan sibvansyon sou twa ane fiskal eta. Finansman 
an te jere pa Etablisman Anviwonmantal Corporation, ak Depatman Sante ak 
Konsèvasyon Aniwonman.  
 
Environmental Facilities Corporation envesti plis pase $1 milya chak ane pou finanse 
amelyorasyon kalite dlo grasa Fon Renouvlab Dlo Pwòp ak Dlo Pòtab Eta, fon prè 
renouvlab nan peyi a ki pi gwo ak pi aktif.  

